
	1  Կառավարման  համակարգի կատարելագործում

	1.1
	<<Սևան>> ազգային պարկի կառավարման համակարգի կատարելագործում
	Սևանա լճի և նրա ջրհավաք ավազանի գետերի ջրերի աղտոտվածության մոնիտորինգի իրականացում
	ՀՀ բնապահպանության նախարարություն
	ՀՀ ԳԱԱ /համաձայնությամբ/ 

  
	2010թ. ընթացքում Սևանա լճի 17 մակերեսային և 9 խորքային դիտակետերից  վերցվել է  234 փորձանմուշ, կատարվել` 10530 անալիզ: Սևանա լճի ավազանի Ձկնագետ, Մասրիկ, Սոթք, Կարճաղբյուր, Վարդենիս, Մարտունի, Արգիճի, Շողվակ, Ծակքար, Գավառագետ գետերի և Արփա-Սևան թունելի 18 դիտակետերից  վերցվել է 121 փորձանմուշ, կատարվել` 5445 անալիզ:

Ընդհանուր առմամբ 2010թ. ընթացքում լճի, նրա ավազանի 10 գետերի և Արփա-Սևան թունելի ջրի որակը բնութագրելու համար վերցված փորձանմուշներում որոշվել է միջին հաշվով 45-ական ցուցանիշ, կատարվել` 15975 անալիզ:

Ս Ե Վ Ա Ն Ա   Լ Ի Ճ
2010թ.-ի ընթացքում համաձայն ստացված տվյալների Սևանա լճի թթվածնային ռեժիմը եղել է բավարար լճի բնական կենսագործունեության համար` բոլոր դիտակետերում դիտվելով թույլատրելի նորմայի սահմանում:

Նշված ժամանակահատվածում լճում 1,1-1,3 անգամ ձկնատնտեսական սահմանային թույլատրելի նորման գերազանցել է մագնեզիումի միջին տարեկան կոնցենտրացիան, որը, հիմք ընդունելով բազմամյա մոնիտորինգային ուսումնասիրությունները, բնութագրական է լճի ջրաքիմիական ռեժիմին:

2010թ.-ին Սևանա լճից վերցված փորձանմուշներում վանադիումի միջին տարեկան կոնցենտրացիան թույլատրելի նորման գերազանցել է 5,0, բրոմինը` 2,3-2,7, սելենինը և քրոմինը` 2,0 անգամ:

Լճի ջրաքիմիական ուսումնասիրությունները ցույց են տվել, որ որոշ հատվածներում առանձին ամիսներին 1,1-1,3 անգամ գերազանցվել են նաև ԹԿՊ5-ի և ԹՔՊ-ի, ինպչես նաև  2,0-3,0 անգամ` պղնձի սահմանային թույլատրելի նորմաները:

Ընդհանուր առմամբ Սևանա լճում ոչ էականորեն բարձրացել է նաև ընդհանուր ֆոսֆորի պարունակությունը` մնալով սահմանային թույլատրելի նորմայի սահմանում:

Որոշված մյուս ցուցանիշների պարունակությունները դիտվել են թույլատրելի նորմաների սահմաններում:

Ս Ե Վ Ա Ն Ա   Լ Ճ Ի   Ա Վ Ա Զ Ա Ն Ի   Գ Ե Տ Ե Ր 
Սևանա լճի ավազանի 10 գետերից (Ձկնագետ, Մասրիկ, Սոթք, Կարճաղբյուր,Վարդենիս, Մարտունի, Արգիճի, Ծակքար,Շողվակ, Գավառագետ) և Արփա-Սևան թունելից 2010թ.-ին վերցված փորձանմուշներում գերազանցվել են նիտրիտ իոնի, ալյումինի, վանադիումի, պղնձի, քրոմի, նիկելի և մանգանի սահմանային թույլատրելի նորմաները:

Մասրիկ, Կարճաղբյուր և Գավառագետ գետերի գետաբերանների հատվածներում դիտվել է վանադիումով բարձր աղտոտվածություն` միջին տարեկան կոնցենտրացիաները սահմանային թույլատրելի նորման գերազանցել են 10,0-19,0 անգամ:

Օգոստոս ամսին Ձկնագետ, Մասրիկ և  Սոթք գետերում  դիտվել է թթվածնային ռեժիմի անբավարարություն` լուծված թթվածնի պարունակությունը կազմել է  5,41 մգ/դմ3-5,80 մգ/դմ3:

Սևանա լճի ավազանի գետերից վերցված փորձանմուշներում ալյումինի միջին տարեկան կոնցենտրացիան սահմանային թույլատրելի նորման գերազանցել է 1,4-6,5,  վանադիումինը` 2,0-9,0 անգամ:

Մասրիկ գետի գետաբերանում նիտրիտ իոնի միջին տարեկան կոնցենտրացիան սահմանային թույլատրելի նորման գերազանցել է 1,5, քրոմինը` 2,0 անգամ, Մարտունի գետի գետաբերանում` նիտրիտ իոնինը` 1,3 անգամ, Գավառագետ գետի գետաբերանում` մանգանինը` 1,9 անգամ:

Սոթք  գետում քրոմի միջին տարեկան կոնցենտրացիան սահմանային թույլատրելի նորման գերազանցել է 2,0-5,0, գետի գետաբերանի հատվածում` նաև նիկելինը` 1,9 անգամ: 

Որոշված մյուս ցուցանիշների պարունակությունները դիտվել են թույլատրելի նորմաների սահմաններում:

2010թ. ընթացքում Սևանա լճից վերցված փորձանմուշներից 14-ում, իսկ նրա ավազանի գետերից` 10-ում  որոշվել են նաև ԴԴՏ-ի, ԴԴԵ-ի, ԴԴԴ-ի, α և γ ՀՔՑՀ-ների պարունակությունները, որոնց միջին տարեկան արժեքները դիտվել են թույլատրելի նորմաների սահմաններում:



	
	
	Սևանա լճում և նրա ջրհավաք ավազանում հիդրոկենսաբանական և հիդրոօդերևութաբանական մոնիթորինգի իրականացում:
	ՀՀ արտակարգ իրավիճակների նախարարություն
	ՀՀ ԳԱԱ /համաձայնությամբ/
	ՀՀ արտակարգ իրավիճակների նախարարությունը հայտնում է, որ 2010թ. ընթացքում ըստ նախատեսված միջոցառումների իրականացվել են Սևանա լճում և նրա ջրհավաք ավազանում կատարվող հիդրոօդերևութաբանական մոնիտորինգ` կատարվել են ջրի մակարդակի, ջերմաստիճանի, թափանցելիության, սառցային երևույթների և գոլորշիացման դիտարկումներ, գետերով, Արփա-Սևան թունելով մուտք գործած և ոռոգման նպատակով բաց թողնված ջրաքանակի հաշվառում: Ստացված տեղեկատվությունը ամեն օր հաղորդվել է շահագրգիռ կազմակերպություններին, այդ թվում ՀՀ նախագահին առընթեր Սևանա լճի հիմնահարցերի հանձնաժողովին: Ամիսը մեկ անգամ, էքսպեդիցիոն կարգով, լճի հայելու ֆիքսված կետերում կատարվել են ստանդարտ խորությունների վրա ջրի ջերմաստիճանի, ալիքի բարձրության ու ջրի թափանցելիության չափման աշխատանքներ: Հանրապետության ղեկավար մարմիններին, ՀՀ նախագահին աընթեր Սևանա լճի հիմնահարցերի հանձնաժողովին և այլ կազմակերպություններին տրամադրվել է Սևանա լճի մակարդակի կանխատեսում 2011 թվականի հունվարի 1-ի համար:
Լճի մակարդակի դիտարկման տվյալների ճշգրտության աստիճանը բարձրացնելու նպատակով, օգոստոսի երկրորդ տասնօրյակին Սևանա լճի 4 լճային դիտակետերում իրականացվել են նիվելիրացման աշխատանքներ` տեղադրվել են ստուգիչ հենանիշեր, որոնք կապվել են հանրապետության բարձունքային ցանցի I և II դասի հենանիշերի հետ: Տեղադրված ստուգիչ հենանիշերի հիման վրա ճշգրտվել են դիտակետերի չափաձողերի բարձրության նիշերը: Իրականացվել է տեղեկատվական ապահովում և ծառայությունների մատուցում ՀՀ բնապահպանության նախարարությանը և տարածքային այլ շահառուներին:

ՀՀ ԳԱԱ-ն  հայտնում է, որ ուսումնասիրվել են Սևանի լիմնոէկոհամակարգի կառուցվածքային բաղադրիչները, դրանց զարգացման քանակական օրինաչափությունները, բացահայտվել են տրոֆիկ շղթայի տարբեր օղակների փոխհարաբերություններն ու լճում ընթացող պրոցեսների ուղղվածությունը: Կատարվել է լճային էկոհամակարգի վրա ջրհավաք ավազանի տնտեսության տարբեր ճյուղերի ազդեցության գնահատում:
Սևանա լճի և նրա վտակների ջրերի հիդրոքիմիական հետազոտությունները ցույց են տվել, որ լճի կենսածին տարրերի հաշվեկշռում զգալի դեր են խաղում Սևանա լճի վտակները: Ընդ որում կենսածին տարրերի նկատելի աճ է գրանցվում գարնանային վարարումների և ամռան սակավաջրության շրջանում: Կենսածին տարրերով առավել աղտոտված գետերն են` Գավառագետը, Մասրիկը, Մարտունին, Լիճքը:
Լճի էկոլոգիական վիճակը շարունակում է մնալ անկայուն, առավել լուրջ փոփոխություններ են դիտվում լճի ափամերձ գոտում, ինչը ջրհավաք ավազանի անմիջական ազդեցության և ջրի մակարդակի տատանումների արդյունք է: Կենսածին տարրերի քանակության աճը ափամերձ գոտում հանգեցրել է մանրէների քանակական զարգացման: Ընդ որում ափամերձ շրջաններում մանրէների քանակը մի քանի անգամ գերազանցել է պելագիալի համապատասխան ցուցանիշները: Ափի ջրածածկ տարածքներում սապրոֆիտ մանրէների տեսակային կազմը զգալիորեն տարբերվել է մյուս շրջանների համեմատ: Այստեղ հանդիպել են նաև սպորավոր բակտերիաներ:

	
	
	“Սևան ազգային պարկ” ՊՈԱԿ-ի կառավարման խորհրդի ստեղծում:
	ՀՀ բնապահպանության նախարարություն
	ՀՀ արդարադատության , ՀՀ ֆինանսների , ՀՀ էներգետիկայի և բնական պաշարների , ՀՀ էկոնոմիկայի, ՀՀ առողջապահության, ՀՀ գյուղատնտեսության, ՀՀ քաղաքաշինության, ՀՀ արտակարգ իրավիճակների, ՀՀ մշակույթի նախարարություններ, ՀՀ տարածքային կառավարման նախարարության ջրային տնտեսության և ՀՀ կառավարությանն առընթեր անշարժ գույքի կադաստրի պետական կոմիտեներ, ՀՀ Գեղարքունիքի, ՀՀ Վայոց Ձորի, ՀՀ Սյունիքի մարզպետներ, ՀՀ ԳԱԱ
	 ՀՀ կառավարության 2010 թվականի  սեպտեմբերի 9-ի N 1185-Ն որոշմամբ հաստատվել է <<Սևան>> ազգային պարկ >> ՊՈԱԿ-ի խորհուրդի կազմը:


	2. Սևանա լճի ջրհավաք ավազանի բնապահպանական  և բնօգտագործման գործառույթների կատարելագործման  միջոցառումներ

	2.1 
	Ջրօգտագործման պլանների մշակում և հայտերի  ներկայացում պետական  լիազորված  մարմնին

	Գյուղատնտեսական, արդյունաբերական և կենցաղային ջրօգտագործման տարեկան ծրագրերի կազմում, ջրասակավության դեպքում Սևանա լճից ջրթողումների պահանջարկի հիմնավորում, էկոլոգիական թողքերի ծավալի սահմաններում:
	ՀՀ տարածքային կառավարման նախարարության ջրային տնտեսության պետական կոմիտե, Մարզպետներ
	ՀՀ բնապահպանության, ՀՀ գյուղատնտեսության ՀՀ առողջապահության, ՀՀ արտակարգ իրավիճակների նախարարություններ,  մարզպետներ
	ՀՀ կառավարության 03.06.2010թ. <<Ոռոգման նպատակով 2010 թվականին Սևանա լճից ջրառի մասին>> N667-Ա որոշումով Սևանա լճից ջրառի չափաքանակը սահմանվել է 144,5 մլն.խոր.մ, ՀՀ կառավարության  09.09.10թ. <<Ոռոգման նպատակով 2010 թվականին Սևանա լճից ջրառի մասին N667-Ա որոշման մեջ փոփոխություն կատարելու մասին>>  N1158-Ա որոշումով 144,5 մլն.խոր.մ չափաքանակը ավելացվել է և դարձել 168,9 մլն.խոր.մ: 2010թ. ընթացքում Սևանա լճից իրականացվել է 156,44 մլն.խոր.մ ջրառ:

	
	
	Ջրօգտագործման  տնտեսական արդյունավետության վերլուծություն և դրա հիման վրա ջրօգտագործման արդյունավետության բարձրացման ուղղված նպատակային ծրագրի մշակում, հաշվի առնելով նաև Սևանա լճից ջրառի ծավալների սահմանման ժամանակ Սևանա լճի բուսական աշխարհի` մասնավորապես անտառային տարածքների  պահպանման, ինչպես նաև այլ նպատակով օգտագործվող ջրաքանակները:
	ՀՀ տարածքային կառավարման նախարարության ջրային տնտեսության պետական կոմիտե, ՀՀ էներգետիկայի և բնական պաշարների նախարարություն
	
	ՀՀ կառավարության 30.09.2010թ. <<Ջրօգտագործողների ընկերություններին պետական աջակցության միջնաժամկետ ռազմավարությանը հավանություն տալու և ռազմավարությունից բխող առանձին միջոցառումների իրականացումն ապահովելու գործողությունների մասին>> N1291-Ն որոշմամբ հավանություն է տրվել ջրօգտագործողների ընկերություններին պետական աջակցության միջնաժամկետ ռազմավարությանը: Հաստատվել է <<Ավելացված արժեքի հարկի մասին>> Հայաստանի Հանրապետության օրենքում փոփոխություն և լրացում կատարելու մասին>> ՀՕ-179-Ն և <<Շահութահարկի մասին>> Հայաստանի Հանրապետության օրենքում փոփոխություն կատարելու մասին>> ՀՕ-180-Ն ՀՀ օրենքները: ՀՀ կառավարություն է ներկայացվել <<ՀՀ կառավարության 2002 թվականի դեկտեմբերի 19-ի N 2052-Ն որոշման մեջ լրացումներ կատարելու և ջրօգտագործողների ընկերությունների կողմից ոռոգման ջրի մատակարարման դիմաց առաջացած դեբիտորական պարտքերի անհուսալի ճանաչման և դուրսգրման կարգը հաստատելու մասին>> ՀՀ կառավարության որոշման նախագիծը: Շրջանառության մեջ է դրված ՀՀ կառավարության <<2012-2016 թվականներին ջրօգտագործողների ընկերություններին ընթացիկ դրամաշնորհների տեսքով պետական ֆինանսական աջակցության տրամադրման գործընթացի կանոնակարգման մասին>> որոշման նախագիծը:


	
	
	Լճի մակարդակի բարձրացման հետևանքով առաջացող ջրածածկվող տարածքների, շինությունների և հաղորդակցուղիների իրացման գործընթացների վրա մոնիտորինգի սահմանում` ընդգրկելով Սևանա լճի հիմնահարցերի հանձնաժողովի կողմից մշակված միջոցառումները:

	ՀՀ արտակարգ իրավիճակների նախարարություն
	ՀՀ տրանսպորտի և կապի, ՀՀ էներգետիկայի և բնական պաշարների, ՀՀ  գյուղատնտեսության նախարարություններ,    ՀՀ  տարածքային կառավարման նախարարության ջրային տնտեսության պետական կոմիտե, ՀՀ Գեղարքունիքի մարզպետ
	<<Հայջրմուղկոյուղի>> ՓԲԸ-ի սպասարկման տարածքում ընդգրկված Սևան-Հացառատ 3.7 կմ և Ձկնագետ-Սևան 3.2 կմ ջրագծի տեղափոխում: Սևան-Հացառատ ջրագծի տեղափոխման հարցի  քննարկման ժամանակ տրվել է այլ տեխնիկական լուծում, որի արդյունքում ջրագծի տվյալ հատվածի շրջանցման անհրաժեշտություն չի առաջանում: Համապատասխան աշխատանքները նախատեսվում է իրականացնել ՀՋԿ ՓԲԸ-ի միջոցների հաշվին` 2011 թվականի ընթացքում: Նախնական հաշվարկներով դրա համար կպահանջվի շուրջ 60 հազ. դոլարին համարժեք դրամ: Ձկնագետ-Սևան ջրագծի տեղափոխման համար համապատասխան նախագծանախահաշվային փաստաթղթերի մշակման աշխատանքներն ավարտվել են: Շինարարական աշխատանքները նախատեսվում է սկսել 2011թ. ապրիլ-մայիս ամիսներին և ավարտել սեպտեմբեր-հոկտեմբեր ամիսներին` Ասիական զարգացման բանկի միջոցների հաշվին: Համաձայն <<Հազարամյակի մարտահրավեր հիմնադրամ-Հայաստան>> ՊՈԱԿ-ի տրամադրած տեղեկատվության` Զոլաքարի N 1, 2 և  Մարտունու N 1, 2 պոմպակայանները <<Հազարամյակի մարտահրավերներ>>  ծրագրի շրջանակներում ապամոնտաժվել և տեղափոխվում են ավելի բարձր նիշի: Զոլաքարի և Մարտունու պոմպակայանների վերականգնումը կիրականացվի <<Հազարամյակի մարտահրավեր հիմնադրամ-Հայաստան>> ՊՈԱԿ-ի կողմից տրամադրված գումարների հաշվին: Վերը նշված պոմպակայանների շինարարական և վերակառուցման աշխատանքները նախատեսվում է ավարտել 2011 թվականի 2-րդ կիսամյակում: Աստղաձորի N 1 և 2 ու Երանոսի N 1 և 2 աստիճանի պոմպակայանների տեղափոխման, ապամոնտաժման և տեղափոխման աշխատանքների վերը նշված ծրագրի շրջանակներում ընդգրկված չեն: Ընդ որում, պետական բյուջեով նշված պոմպակայանների ապամոնտաժման և տեղափոխման համար գումարներ չեն նախատեսվել:
ՀՀ տրանսպորտի և կապի նախարարությունը հայտնում է, որ 2011 թվականի գործունեության աշխատանքային ծրագրի 19-րդ կետի ՀՀ տրանսպորտի և կապի նախարարությունը 2011 թվականի հոկտեմբեր ամսին առաջարկություն կներկայացնի Սևանա լճի բարձրացման հետևանքով ափամերձ ջրածածկվող մագիստրալ ավտոճանապարհների վերակառուցման և տեղափոխման ծրագրի մշակման վերաբերյալ ըստ առաջնահերթության ժամանակացույցի և անհրաժեշտ ֆինանսավորման միջոցների վերաբերյալ: 

	
	
	ՈՒսումնասիրություններ լճի   մակարդակի բարձրացման հետևանքով ջրի տակ  մնացող վարձակալած տարածքների կարգավիճակի փոփոխության և վնասված սեփական գույքի փոխհատուցման հետ` ընդգրկելով Սևանա լճի հիմնահարցերի հանձնաժողովի կողմից մշակված միջոցառումները:
	ՀՀ կառավարությանն առընթեր անշարժ գույքի կադաստրի պետական կոմիտե
	ՀՀ բնապահպանության
նախարարություն
	ՀՀ կառավարության 11.02.2010թ. N123-Ն որոշման շրջանակներում 2010 թվականին ՀՀ Կառավարությանն առընթեր անշարժ գույքի կադաստրի պետական կոմիտեի <<Գեոդեզիայի և քարտեզագրության կենտրոն>> ՊՈԱԿ-ի կողմից իրականացվել է Սևանա լճի ափամերձ` մինչև 1905.00 մ բացարձակ նիշը տարածքի 1:1000 մասշտաբի տեղագրական և կադաստրային հատակագծերի, ինչպես նաև անշարժ գույքի  օգտագործողների ցուցակների կազմման աշխատանքներ: Կատարված աշխատանքների արդյունքում ստեղծված կադաստրային և տեղագրական հատակագծերը, անշարժ գույքի  օգտագործողների դասակարգված ցուցակները  տրամադրվել են ՀՀ նախագահին առընթեր Սևանա լճի հիմահարցերի հանձնաժողովին, ինչպես նաև շահագրգիռ պետական կառավարման մարմիններին, Գեղարքունիքի մարզպետարանին և <<Սևան>> ազգային պարկ>> ՊՈԱԿ-ին:

	2.2
	Սևանա լճի ջրհավաք ավազանում կենդանական ռեսուրսների հաշվառում, օգտագործման թույլատրելի չափաքանակների սահմանում
	Կենդանական ռեսուրսների, այդ թվում. ձկան և խեցգետնի պաշարների  հաշվառում և օգտագործման թույլատրելի չափաքանակների սահմանում 
	ՀՀ բնապահպանության
նախարարություն
	ՀՀ ԳԱԱ /համաձայնությամբ/
	“Սևանա լճում և նրա ջրհավաք ավազանում ձկան և խեցգետնի պաշարների հաշվառում” ՄԺԾ շրջանակներում 2010թ. ՀՀ ԳԱԱ ԿՀԷԳԿ Հիդրոէկոլոգիայի և ձկնաբանության ինստիտուտը, “Սևան” ազգային պարկի գիտաշխատողների աջակցությամբ իրականացրել է Սևանա լճի ձկնաբանական հետազոտություններ:
ՍԻԳ

Սնվող սիգի որսը ամռանը և գարնանը իրականացվել է հիմնականում Մեծ Սևանից, 30-40մ խորություններից: Մարտ-հունիս ժամանակահատվածում հետազոտվել է 93 առանձնյակ: Այդ ընթացքում որսված գրեթե բոլոր ձկները 1 և 1+ տարեկան էին: 

2009-2010թթ. Սիգի սնվող վտառի չափատարիքային կազմի համեմատությունը ցույց է տվել, որ մոդալ խմբերը կազմում են 24-28սմ երկարությամբ ձկները: 

2010թ. օգոստոսին Մեծ Սևանի Գյունեյի տարածքում սնվող սիգի կենսաբանական ցուցանիշների հետազոտությունների արդյունքում գրանցվել է սիգի պոպուլյացիայի միջին չափերի մեծացում` երկարությունը մինչև 30.8սմ, կշիռը` 445.4գ:

Որսված սնվող սիգի մեծ մասը` 68.6%-ը կազմել են հասունության II  և III ստադիայում գտնվող արուները:

Նախաձվադրող փուլում գտնվող սիգի որսն իրականացվել է 2010թ. հոկտեմբեր-նոյեմբեր ամիսներին: Ձկնաբանական հետազոտությունները ցույց են տվել, որ սիգի նախաձվադրող վտառը այդ շրջանում տեղաբաշխվել է մոտ 20մ խորություններում, ինչը թույլ է տալիս տարանջատել վերջինիս լճածածանից, որը զբաղեցնում է համեմատաբար ոչ մեծ խորություններ` մինչև 15մ:

ԾԱԾԱՆ

2010թ. մարտ-հուլիս ամիսներին հետազոտվել է 379 առանձնյակ, որոնք պատկանել են 2, 2+ և 3+ տարիքային խմբերի, միջին երկարությունը տատանվել է 15.7-18.0սմ, իսկ միջին կշիռը` 118.8-203.2գ սահմաններում: 

Ծածանի պոպուլյացիայի չափատարիքային կազմի վերլուծությունը բացահայտել է 2010թ. տարիքային շարքերի կրճատման փաստը: Որսաբաժնում բացակայել են 4-5 տարեկան, 22սմ երկարությունը գերազանցող ձկները, մինչդեռ 2009թ. որսված ձկների շարքում հանդիպում էին նշված տարիքի ձկներ, որոնց երկարությունը հասնում էր մինչև 26սմ:Այս փաստը նույնպես խոսում է ձկների պոպուլյացիայի վրա արդյունագործական ճնշման մեծացման մասին:
ԻՇԽԱՆ

2010թ. ՀՀ ԳԱԱ ԿՀԷԳԿ Հիդրոէկոլոգիայի և ձկնաբանության ինստիտուտի կողմից սկսվել են Սևանա լիճ բաց թողնված իշխանի երկու ռասաների` գեղարքունու և ամառային բախտակի մանրաձկան վիճակի հետազոտությունները, որոնք ստացվել են Արարատյան դաշտի և Ջերմուկի ձկնաբուծական տնտեսություններում արհեստական եղանակով:

2010թ. օգոստոսին իրականացված որսի արդյունքում Մեծ Սևանի Գյունեյի տարածքում որսվել են իշխանի 7 առանձնյակ, որից` 4 գեղարքունի, 3` ամառային բախտակ:
Կենսաբանական ցուցանիշների վերլուծությունը ցույց է տվել, որ որսված իշխանները 2+ և 4+ տարեկան են, այսինքն ծնվել են 2006-2008թթ.: Հաշվի առնելով այն հանգամանքը, որ այդ տարիներին Մեծ Սևանի հիմնական ձվադրավայր հանդիսացող վտակներում, ինչպիսիք են Կարճաղբյուրը, Վարդենիկը և Մասրիկը բաց է թողնվել արհեստականորեն աճեցված իշխանի մանրաձուկ, ապա կարելի է վստահորեն ասել, որ որսված ձկներն ամբողջովին, կամ դրանց մեծ մասը նշված ձկների շարքին են պատկանում: Ընդ որում որսված ամառային բախտակները 2+ տարեկան են, իսկ գեղարքունին` 3+ և 4+ տարեկան: 

Դատելով ձկնաբուծական տնտեսություններից Սևանա լիճ բաց թողնված մանրաձկան ոչ մեծաքանակ նյութից, իշխանի մանրաձուկը գտնվում է բավականին լավ վիճակում: Այդ մասին են վկայում ինչպես աճի տեմպերի, այնպես էլ նրանց հագեցվածության ցուցանիշները: 

ՁԿԱՆ ՊԱՇԱՐՆԵՐԻ  ՀԱՇՎԱՌՈՒՄ ԵՎ ՈՐՍԻ ԿԱՆԽԱՏԵՍՈՒՄ

Ձվադրող սիգի հիմնական զանգվածը նախորդ տարիների նման գլխավորապես կուտակված էր Մեծ Սևանի հարավ-արևմտյան հատվածում: Ձկան կուտակումների խտությունը Մեծ Սևանի ափամերձ ծանծաղուտներում ավելի մեծ է, քան պալեգիալում և կազմում է 2.8 առանձ/մ2: Ելնելով ընտրողական որսի տվյալներից և կուտակման խորությունից կատարվել է ձկների ընդհանուր կենսազանգվածում լճածածանի մասնաբաժնի հաշվարկ, վերջինս կազմել է 45%, այսինքն` 146տ: Սիգի կենսազանգվածն արդեն երրորդ տարին է մնում է նույն մակարդակի վրա` 180տ, կազմելով լճի կենսազանգվածի 55%-ը: 
Այսպիսով, էխոդիտարկումների արդյունքների համաձայն 2010թ. ձկների ընդհանուր կենսազանգվածը լճում կազմել է 326տ, ինչը լճածածանի պաշարների ավելացման հաշվին 47տ ավել է նախորդ տարվա համեմատ: 

2010թ. ՁԿՆԱՐԴՅՈՒՆԱՀԱՆՄԱՆ ԿԱՌԱՎԱՐՄԱՆ ՈՒՂՂՈՒԹՅԱՄԲ ԱՌԱՋԱՐԿՆԵՐ.

· Արգելել որսը առնվազն երեք տարով, որը թույլ կտա վերականգնել սիգի մայրական վտառը, կապահովի պոպուլյացիայի ինքնավերարտադրությունը և հետագայում կնպաստի արդյունագործական պաշարների վերականգնմանը,
· Առաջիկա երեք տարում շարունակել Հայաստանի ձկնաբուծարաններում աճեցված իշխանի մանրաձկան` գեղարքունու և ամառային բախտակի բաց թողումը լիճ` ուժեղացնելով հսկողությունը որսագողության նկատմամբ, ինչպես լճում, այնպես էլ ձվադրավայր հանդիսացող գետերում:
· Հաշվի առնելով լճածածանի արդյունագործական պաշարների աճի միտումը 2010թ-ին, թույլատրել արդյունագործական չափերի լճածածանի որսը 70-80տ սահմաններում:
ԽԵՑԳԵՏԻՆ

Սևանա լճում խեցգետնի պաշարների հետազոտման արդյունքում բացահայտվել են.

· Սևանա լճում խեցգետնի արդյունագործական պաշարները շարունակում են կրճատվել,
· Արդյունագործական չափի կենդանիների կենսազանգվածը 2010-ին կազմել է 830տ, ինչը 170տ-ով պակաս է 2009թ. համեմատ,
· Հաշվի առնելով 2010թ. լճի մակարդակի բարձրացման հետևանքով պոպուլյացիայի նոսրացման հնարավորությունը, լճում արդյունագործական չափի կենդանիների կենսազանգվածի տարբերությունը կարող է կազմել 10-12տ:
· Սևանա լճում խեցգետնի թույլատրելի որսաչափը 2010թ. համար կազմում է 210տ:

	2.3 
	Սևանա  լճի և դրա ջրհավաք ավազանի տարածքում մարզերի և համայնքների ըստ ոլորտների սոցիալ-տնտեսական զարգացման երկարաժամկետ ծրագրերի մշակում
	Արդյունաբերության, գյուղատնտեսության, տրանսպորտի, կապի, տուրիզմի, քաղաքաշինության և բնապահպանության ոլորտների զարգացման միջոցառումների մշակում


	ՀՀ էկոնոմիկայի,

ՀՀ գյուղատնտեսության,

ՀՀ քաղաքաշինության, 

 ՀՀ բնապահպանության նախարարություններ

	Մարզպետներ,

ՀՀ տարածքային կառավարման նախարարություն
ՀՀ արտակարգ իրավիճակների նախարարություն
	ՀՀ էկոնոմիկայի նախարարությունը հայտնում է, որ`
2010 թվականի ընթացքում Հայաստանի ՓՄՁ ԶԱԿ-ի Գեղարքունիքի մարզի մասնաճյուղի կողմից ՙՓՄՁ պետական աջակցության 2010 թվականի ծրագրի՚ շրջանակներում ՓՄՁ սուբյեկտներին ֆինանսական և ներդրումային աջակցության, սկսնակ գործարարների ձեռներեցությանն աջակցության, ՓՄՁ սուբյեկտներում նորարարությունների և ժամանակակից տեխնոլոգիաների ներդրմանն աջակցության, ՓՄՁ սուբյեկտների կողմից թողարկվող արտադրանքի/մատուցվող ծառայությունների շուկաներ առաջմղման աջակցության, տեղեկատվական և խորհրդատվական, ուսուցողական աջակցության ուղղություններով բավարարվել է 445 աջակցության հայտ: Աջակցություն ստացած ՓՄՁ սուբյեկտների բաշխվածքն ըստ ոլորտների հետևյալն է. 
ա/ արտադրության ոլորտում` 38.6%, 
բ/ առևտրի ոլորտում` 37.2%, 
գ/ ծառայությունների ոլորտում` 19.7%, 
դ/ շինարարության ոլորտում` 4.5%:
2010 թվականի ընթացքում Գեղարքունիքի մարզի Սևան քաղաքում ՙՍկսնակ գործարարների ձեռներեցությանն աջակցութուն՚ ծրագրի շրջանակներում աջակցություն է տրամադրվել 15 սկսնակ գործարարի, որոնցից ֆինանսական աջակցություն է ստացել 1 սկսնակ գործարար: Ստացված վարկի ընդհանուր գումարը կազմել է 2,000,000 ՀՀ դրամ, Հայաստանի ՓՄՁ ԶԱԿ-ի երաշխավորությունը` 2,392,666 ՀՀ դրամ: Վարկավորումն իրականացվել է գործընկեր ԱԿԲԱ-Կրեդիտ Ագրիկոլ բանկի միջոցով:

	
	
	Սևանա լճի և դրա ջրհավաք ավազանի տարածքում մարզերի և համայնքների էներգետիկայի ոլորտի սոցիալ-տնտեսական զարգացում
	ՀՀ էներգետիկայի և բնական պաշարների նախարարություն
	
	· <Հայաստանի էլեկտրական ցանցեր> ՓԲԸ–ի կողմից կատարվել են հետևյալ աշխատանքները.

Վերակառուցվել և փոխարինվել են Երանոս 35 կՎ երկշղթա ՕԳ հաղորդալարերը: Աշխատանքներն ավարտված են:

Ընթացքի մեջ են Զոլաքար 35 կՎ միաշղթա նոր ՕԳ հենասյուների հիմքերի փորման աշխատանքները, պատվիված են նոր հենասյուները: Աշխատանքների ավարտից հետո կշարունակվեն հին ՕԳ-երի ապամոնտաժման և տեղափոխման աշխատանքները: 

Ավարտված են Երանոս 35/10/6 կՎ,  Զոլաքար 35/10/6 կՎ և  Աստղաձոր 35/6 կՎ ենթակայանների շինարարական,  6 կՎ ՕԳ-ի (պոմպակայան),   35 կՎ ԲԲՍ-երի մոնտաժման, կարգաբերման աշխատանքները: Ուժային տրանսֆորմատորները (թվով 4 հատ) գտնվում են <Էներգանորոգում> ԲԲԸ-ում: Ընթացքի մեջ են 10 կվ ՕԳ-երի տեղափոխման  և 6(10) կՎ բջիջների համար նախատեսված մետաղական տնակների (сендвичный гараж) կառուցման աշխատանքները:

· <Միջազգային էներգետիկ կորպորացիա> ՓԲԸ-ի կողմից ավարտվել են Սևանի ՀԷԿ-ի ձկնապաշտպան կառույցի պատվարի նիշերի բարձրացման աշխատանքները` 476,4 մլն դրամ արժողությամբ: Իսկ <ՄԷԿ> ՓԲԸ-ի դերիվացիոն ջրանցքների աշխատանքներն անխափան ապահովելու համար նախատեսված տարեկան վերանորոգումներից 2010 թվականին կատարվել են հետևյալ աշխատանքները.

1. Սևան ՀԷԿի դերիվացիոն ջրանցք-  4,9 մլն դրամ,

2. Հրազդան ՀԷԿ դերիվացիոն ջրանցք -  34,5 մլն դրամ,

3. Արզնի ՀԷԿ դերիվացիոն ջրանցք – 26,7 մլն դրամ,

4. Արգել ՀԷԿ դերիվացիոն ջրանցք – 18,6 մլն դրամ:

          Տեղեկացնում ենք նաև, որ մարզի ու համայնքների սոցիալ-տնտեսական զարգացման ծրագրի ուղղությամբ, մասնավորապես` փոքր ՀԷԿ-երի, հողմային էլեկտրակայանների և այլն, վերականգնվող էներգետիկայի օբյեկտների կառուցման ուղղությամբ մասնավոր ներդրումներ չեն իրականացվել:

	2.4 
	Արտադրական և կենցաղային թափոնների տեղադրման համակար·ի կատարելա·ործում
	Գործող աղբավայրերի բարեկարգում և անհրաժեշտության դեպքում նորերի ստեղծում: Մարզի տարածքում կափարիչով աղբի կոնտեյներների տեղադրում, փակ թափքերով աղբատար մեքենաներով ապահովում, անխափան աղբաթափման ապահովում:

Արտանետումների, արտահոսքերի և թափոնների թույլատրելի նորմերի սահմանում:
	Մարզպետներ
	ՀՀ բնապահպանության նախարարություն, ՀՀ քաղաքաշինության նախարարություն, ՀՀ առողջապահության նախարարություն, ՀՀ էկոնոմիկայի նախարարություն
	ՀՀ բնապահպանության նախարարությունը արտադրական և կենցաղային թափոնների տեղադրման համակարգի կատարելագործման նպատակով  իրականացվել է `
1/ առաջացած արտադրության ու սպառման թափոնների պետական հաշվառում,
2/ իրավաբանական անձանց կողմից ներկայացված թափոնների գոյացման նորմատիվների և դրանց տեղադրման սահմանաքանակների նախագծերի հաստատման գործընթացը,
3/  վտանգավոր թափոնների անձնագրերի համաձայնեցում,
4/ մշակվել և ՀՀ կառավարության հավանությանն է արժանացել <<Ասբեստ պարունակող թափոնների կառավարման ուղեցույցին հավանություն տալու մասին>> ՀՀ կառավարության արձանագրային որոշման նախագիծը,

5/ Մշակվել և ՀՀ կառավարություն է ներկայացվել «Ոչ պիտանի պեստիցիդների գործածության կանոնները հաստատելու մասին»  ՀՀ կառավարության որոշման նախագծի փաթեթը: 
Գեղարքունիքի մարզպետարանը հայտնում է, որ արտադրական և կենցաղային թափոնների տեղադրման համակարգի կատարելագործման նպատակով միջազգային ֆինանսավորման աղբյուրներից գումար չի հատկացվել: Չնայած դրան Գեղարքունիքի մարզում զգալի աշխատանքներ են կատարվել այդ ուղղությամբ, մասնավորապես`   մարզի 23 համայնքներին ՀՀ կառավարության որոշումներով հատկացվել են աղբաթափման տարածքներ, իսկ մնացած համայնքներում աղբը տեղափոխվում է ժամանակավոր քարտեզներով նախատեսված վայրեր: Աղբահանությունը կատարվում է հիմնականում ամենօրյա հաճախականությամբ` գործող մասնագիտացված կազմակերպությունների հատուկ մեքենաներով  ու տրակտորային կցասայլակներով: Համայնքների վարչական սահմաններում և դրանցից դուրս չհսկվող և չարտոնագրված ապօրինի աղբավայրերը լիկվիդացվել են և ուղղորդվել օրենքով սահմանված  վայրեր /Երանոս, Լիճք, Վաղաշեն, Ծովինար, Վարդենիկ, Զոլաքար, Ծովազարդ և այլն` թվով 15 համայնքներ/: 

Քաղաքաշինության նախարարությունը հայտնում է, որ  իրականացվում են ՀՀ կառավարության 2010 թվականի հունիսի 24-ի թիվ 876-Ն որոշմամբ հաստատված ՀՀ Նախագահին առընթեր Սևանա լճի հիմնահարցերի հանձնաժողովի 2009 թվականի աշխատանքային ծրագրին համապատասխան մշակված և ՀՀ Նախագահին առընթեր Սևանա լճի հիմնահարցերի հանձնաժողովի գրություններով ներկայացված միջոցառումների ժամանակացույցի 15-րդ կետով  նախատեսված Սևանա լճի ավազանում աղբավայրերի տեղաբաշխ​ման գլխավոր ուրվագծի մշակման աշխատանքները /ավարտը` 2011թվականի փետրվարի 3-րդ տասնօրյակ/:

	2.5
	Սևանա լճի ջրհավաք ավազանում առաջացած կեղտաջրերի մաքրում
	Իրականացնել և սահմանել մոնիտորինգ Գավառ, Մարտունի և Վարդենիս քաղաքների կոյուղու մաքրման կայանների կառուցման, Սևան, Ջերմուկ, Գավառ, Մարտունի և Վարդենիս քաղաքների կոյուղու ցանցերի վերակառուցման գործընթացների վրա և մշակել միջոցառումների հեռանկարային ծրագրեր ջրավազանի խոշոր համայնքների կոյուղացման ցանցերի աստիճանաբար կառուցման համար, առաջնահերթություն տալով Վարդենիկ համայնքին
	ՀՀ տարածքային կառավարման նախարարության ջրային տնտեսության պետական կոմիտե
	ՀՀ Գեղարքունիքի մարզպետ, 

ՀՀ բնապահպանության
նախարարություն
	Հաշվետու տարում` առ 30.11.2010թ. կատարվել են 2473.7 մլն դրամի (այդ թվում` 20037.5 մ երկարությամբ կոյուղագծերի վերանորոգման) աշխատանքներ: Կոյուղու մաքրման կայանների կառուցման մասով մշակվել և կազմվել են նախագծանախահաշվային փաստաթղթեր

	2.6


	Ձկան պաշարների համալրում
	Արժեքավոր և հազվագյուտ ձկնատեսակների վերարտադրության ապահովում
	ՀՀ բնապահպանության նախարարություն
	ՀՀ Գեղարքունիքի մարզպետ, 

ՀՀ ԳԱԱ /համաձայնությամբ/
	“Ձկան պաշարների համալրման ծառայություններ” ծրագրի շրջանակներում իրականացվել է Սևանա լճի էնդեմ ձկնատեսակների վերականգնում` Վարդենիկ գետի գետաբերանի մոտակայքում նոյեմբեր ամսին բաց է թողնվել  ամառային իշխան ենթատեսակի ընդհանուր թվով 192 հազար հատ 3 գրամից ավել մանրաձուկ:

	2.7


	Լճի շրջակայքի շուրջ 5000հա անտառաշերտերի մաքրում, կոճղերի հեռացում եւ նոր անտառաշերտերի հիմնում
	Lճի մակարդակը 6 մ բարձրացնալու հետ կապված  ջրի տակ մնացող 600 հա անտառածածկ տարածքների  ծառաթփային բույսերի հեռացում
	ՀՀ բնապահպանության նախարարություն
	ՀՀ ԳԱԱ /համաձայնությամբ/ 
	“Սևանա լճի ջրածածկ անտառտնկարկների մաքրման աշխատանքներ” պատվերի շրջանակներում մաքրվել է 113 հա անտառտնկարկներ

	2.8
	ՙՍևան՚ ազգային պարկի պահպանություն, պարկում գիտական ուսումնասիրությունների և անտառտնտեսական աշխատանքների կատարման ծառայություններ
	Պարկի տարածքի բնական էկոհամակարգերի, լանդշաֆտային ու կենսաբանական բազմազանության, գենոֆոնդի, բնության ժառանգության պահպանություն, վերարտադրություն, գիտական  ուսումնասիրություններ և շրջակա միջավայրի դիտանցի իրականացում
	ՀՀ բնապահպանության նախարարություն
	ՀՀ ԳԱԱ /համաձայնությամբ / 
	ԳԻՏՈՒԹՅԱՆ ԲԱԺԻՆ

Սևանա լճում ձկների տարածական տեղաբաշխման, ապօրինի ձկնորսության դեմ պայքարի, արդյունագործական ձկնորսության որսի յուրաքանչյուր որսագործիքների միջին օրական արտադրողականությունը որոշելու նպատակով, 2010թ. մարտի 2-ին և 25-ին  ՙՍևան՚ ազգային պարկ՚ ՊՈԱԿ-ին պատկանող ՌՄ-376 նավով, էխոլոտի միջոցով նկարահանում ուսումնասիրություններ է կատարվել Սևանա լճի Նորաշեն, Հայրավան, Արտանիշ, Ջիլ, Դարանակ, Շովինար, Կարճ աղբյուր և Մեծ Սևանի կենտրոնական հատվածը:

Հիդրոակուստիկ դիտարկումները ցույց են տվել, որ մարտ ամսին սիգի պոպուլյացիայի հիմնական մասը կենտրոնացվել է Մեծ Սևանի կենտրոնական հատվածում` 30 մ խորության վրա: Այդ խորություններից հանված դնովի ցանցերի մեջ եղած ձկները հիմնականում ոչ սեռահասուն են (մինչև մեկ տարեկան և մեկ տարեկան ձկներ), որոնց միջին երկարությունը` 24 սմ է, միջին քաշը`179.0 գ: Ջրի ջերմաստիճանը մարտ ամսին Մեծ Սևանում  3.3o C էր: Փոքր Սևանում սիգի զանգվածը տեղափոխվել է 30-40 մ խորության ներսում: Ջրի ջերմաստիճանը Փոքր Սևանում մարտ ամսին 3.4օ C էր: 

Ամառային և աշնանային դիտարկումների ժամանակ սիգը հայտնաբերվել է 15 մ խորությունում: 

Սիգի սննդառության ուսումնասիրությունները ցույց են տվել, որ պոպուլյացիայի նոսրացման արդյունքում այս տեսակը շարունակում է սնվել հիմնական կերով` զոոպլանկտոնով և տզզան մոծակի թրթուրներով, անտեսելով նվազ կալորիականություն ունեցող երկրորդական նշանակության կերը:

2009-2010թթ հիդրոակուստիկ դիտարկումների արդյունքների համեմատությունը ցույց է տվել, որ ձկնային պաշարները Սևանա լճում լուրջ փոփոխություններ են կրել: Հետազոտությունները ցույց են տվել, որ Սևանա լճում սիգի արդյունագործական պաշարները սպառվել են: Ավելին, վտանգի տակ է նրանց գոյությունը` որպես կենսաբազմազանության միավոր:

Սևանա լճում աճում է արծաթափայլ կարասի մեկ պոպուլյացիա, որն այստեղ առաջացնում է բազմաթիվ սնվող և բազմացող վտառներ: 

Ինչպես հայտնի է կարասը ենթակա է զգալի փոփոխության կապված միջավայրի պայմանների հետ: Բարենպաստ պայմանների դեպքում, կարասը որպես կանոն, բարձրամարմին է և աճում է շատ արագ, ինչպես և նախորդ տարիներին, կարասը մասսայաբար հանդիպում է Սևանա լճի ամբողջ ափամերձ շրջանում: Ձվադրում է Ծակքար, Լիճք, Արգիճի, Մասրիկ գետերում, ինչպես նաև լճի ափամերձ տարածքներում: Իր սննդառության բնույթով ամենակեր է, կարող է խորացնել սաղմոն ազգի և ծածանազգի ձկնատեսակների կերային բազայի այն բացասական հետևանքները, որոնք նկատվել էին դեռևս 80-ականների կեսերից:

 2010թ. արծաթափայլ կարասի գարնանային սնվող վտառի միջին քաշը դնովի ցանցերում կազմել է 203.2 գ, երկարությունը` 18 սմ (Արտանիշ, Մեծ Սևան), գիրացման գործակիցը` F=3.80, K=2.95: 

Աշնանային սնվող վտառի միջին քաշը դնովի ցանցերում կազմել է 167.2 գ, երկարությունը` 16 սմ (Զոլաքար, Մեծ Սևան), գիրացման գործակիցը` F=3.79: վտառի հիմնական մասը (Զոլաքար, Մեծ Սևան) 56 % կազմել են 3+ տարեկան ձկները, 44% 2+ տարեկան ձկները: Փոքր Սևանում կարասի բաշխվածության աշնանային ուսումնասիրությունները էխոլոտի միջոցով ցույց են տվել, որ նորաշենի կղզիների մոտակայքում այդ ձկնատեսակը հանդիպել է 5 մ խորության վրա: Նորատուսի մոտ և լճի հյուսիս-արևելյան հատվածենրում` 3-4 մ խորությունների վրա:

Աճին զուգընթաց կարասի սննդային սպեկտորը զգալիորեն ընդարձակվում է, տարբերվելով լիթորալի տարբեր հատվածներում, այսպես Արգիճի գետի գետաբերանում կարասը սնվում է գլխավորապես դետրիտով, որը կազմված է հիմնականում դիատոմային, կանաչ, աննշան չափով նաև թելանման ջրիմուռներից: Խիրոմոմիդների թրթուրներից և բզեզներից բացի սննդի մեջ հայտնաբերվել են նաև փափկամարմիններ: Ծովագյուղի ծովախորշում կարասները սնվում են բացառապես զոոպլանկտոնով:

2010թ. ձկնային պաշարների կրճատումը կարասի թվաքանակի նվազման հետևանք է, վերջինիս բաժնիը որսում 51%-ց (2008թ) նվազել է մինչև 37% (2009թ): 

Կարասի պաշարների նման կրճատումը հետևանք է ինչպես վերջինիս պոպուլյացիայի վրա արդյունագործական ճնշման ուժեղացման, այնպես էլ աղիքային մակաբույծներով ձկան վարակվածության աստիճանի մեծացման, որը բերել է բազմաթիվ առանձնյակների մահածության: Այդպիսի բարձր վարակվածությունը բացատրվում է կարասի տեսակային և սննդառության առանձնահատկություններով, ինչպես նաև վերջինիս կենսապայմաններով:

Սևանա լճի խեցգետնի պոպուլյացիոն և կենսաբանական ցուցանիշների հետազոտությունները իրականացվել են Մ. Սևանի` Նորատուս-Սարիկայա, Երանոս, Լիճք, Մարտունի, Վարդենիկ, Արծվանիստ, Ծովակ, Գյունեյ, Դարանակ, Ջիլ և Փոքր Սևանի` Նորաշեն, Չկալովկա, Ծովազարդ, Հայրավանք, Շորժա, Դրախտիկ, Ծովագյուղ և Հարսնաքար տեղամասերում:

Փորձանյութը ձերք է բերվել խեցգետնաորսիչներով և դնովի ցանցերով: Մարտ-հոկտեմբեր ժամանակահատվածում ուսոիմնասիրվել է 7954 հատ խեցգետին:

Խեցգետնի տարածական բաշխվածության ուսումնասիրությունները ցույց են տվել, որ այս հիդրոբիոնտը հանդիպում է Սևանա լճի բոլոր տեղամասերում, հիմնական կուտակումներ առաջացնելով մինչև 25 մ խորությունները: Սուզորդների դիտարկումների համաձայն խեցգետնի եզակի առանձնյակներ հանդիպում են նաև ավելի մեծ խորություններում: Կենդանիների տարածման համար որոշիչ նշանակություն ունի գրունտի բնույթը: Սնման պրոցեսում դրանք հեշտությամբ տեղաշարժվում են հարթ և ամուր տիղմի վրայով: Սակայն հիմնական կուտակումներն առաջացնում են նստվածքային շերտերի հատվածներում, որտեղ առկա են խորշեր, որոնք խեցգետինների համար բների դեր են կատարում:

Դնովի ցանցերով որսված խեցգետինների առավելագույն չափերը մարտ-հոկտեմբեր ժամանակահատվածում տատանվել են 11.7-ից 15.8 սմ-ի սահմաններում, 1 առանձնյակի առավելագույն կշիռը` տարբեր տեղամասերում տատանվել է 55-133 գ: Համեմատաբար խոշոր կենդանիներ են որսվել Արծվանիստի և Շորժայի տեղամասերում: Ընդ որում արուների առավելագույն չափերը գերազանցել են էգերի չափերի: Լճի գրեթե բոլոր հատվածներում արուների թվաքանակը որսաբաժնում նույնպես մի փոքր գերազանցել է էգերի ցուցանիշներին: Վերջինս կարելի է բացատրել որսամիջոցների ընտրողականությամբ և արուների ակտիվությամբ: 

Որսագործիքների կողմից որսված խեցգետինների ընդհանուր թվաքանակում ոչ որդյունագործական չափերի կենդանիների թիվը առանձին տեղամասերում զգալիորեն աճել է, հասնելով մինչև 30%-ի, որսաբաժնի կենդանիների միջին երկարությունը կազմել է 9.1 սմ` 24.8 գ կշռով:

Ընդհանուր առմամբ դնովի ցանցերի օգնությամբ որսված ոչ արդյունագործական չափի առանձնյակների տոկոսային հարաբերությունը ընդհանուրի նկատմամաբ տատանվել է 2-30 %-ի սահմաններում: Սա զգալիորեն կմեծացնի ճնշումը խեցգետնի պոպուլյացիայի վրա, խախտելով վերջինիս բնական վերարտադրման գործընթացը:

Սևանա լճի խեցգետնի կենսաբանական ցուցանիշների հետազոտությունը ցույց է տվել, որ վերջինիս վերարտադրության պրոցեսը լճում սկսվել է մարտի վերջին, երբ ջրի ջերմաստիճանը մակերևույթին հավասարվել էր 6.5օ C: Ձկնկիթ կրող էջերի նվազագույն երկարությունը կազմել է 8 սմ: Կենդանիների միջին բեղունությունը հավասարվել է 248 ձկնկիթի, առավելագույն բեղունությունը` 470, նվազագույնը եղել է 90 ձկնկիթ: Նշված ցուցանիշները նախորդ տարվա համեմատ գրեթե չեն փոխվել (2009թ. միջին բեղունությունը կազմել է 271 ձկնկիթ, իսկ առավելագույնը` 530): 

Ձվադրող առանձնյակների քանակը լճի բոլոր հետազոտված տեղամասերում իր առավելագույնին է հասել ապրիլ ամսին, կազմելով որսված էգերի մոտ 90%-ը, այնուհետև նրանց քանակը աստիճանաբար նվազել է:

Հուլիսի վերջին հայտնվել են առաջին խեցգետնիկները` միջին կշիռը` 26 մգ: Ձկնկիթի բնական մահացությունը լճում նախորդ տարվա համեմատ գրեթե չի փոխվել, կազմելով մոտ 58%:

Խեցգետնի թակարդներով ձեռք բերված փորձանմուշներում մաշկափոխանակություն իրականացրած առանձնյակների թվաքանակը աննշան է 3-6%, վերջինս վկայում է այն մասին, որ մաշկափոխանակության շրջանում կենդանիները պակաս շարժուն են և վատ են սնվում: 

Այսպիսով, ստացված տվյալների համաձայն Սևանա լճում խեցգետնի աճի ևւ զարգացման պայմանները բարենպաստ են: Վերարտադրման և որսաչափերի ցուցանիշների համաձայն պոպուլյացիան գտնվում է լավ վիճակում: Սակայն չափատարիքային  շարքերի կրճատումը կրկին անգամ վկայում է անթրոպոգեն ծանրաբեռնվածության մասին:

Ձկնաբանական ուսումնասիրության արդյունքներից ելնելով, տարվա ընթացքում փոփոխությաւն է ենթարկվելլ  կարասի և խեցգետնի արդյունագործական որսի յուրաքանչյուր որսագործիքների միջին օրեկան արտադրողականությունը: Դնովի ցանցերի խորշերկ չափերը թույլատրվել է 45x45 մմ և ավել:

Սևանա լճում ձկան պաշարների համալրման նպատակով` ՀՀ բնապահպանության նախարարի 08.11.10թ. թիվ 283-Ա հրամանի ՀՀ պետական բյուջեի միջոցների հաշվին 2010թ. նոյեմբերի 19-ին Վայոց Ձորի մարզի ՙԱրևաձուկ՚ ՍՊԸ-ի կողմից աճեցված ամառային իշխանի մանրաձկան բաց թողում է կատարվել Գեղարքունիքի մարզի Վարդենիկ գետի գետաբերանում: Բաց թողնված ամառային իշխանի մանրաձկան միջին քաշը` 3.0 գ, քանակը` 192 000 հատ:                              

Տարվա ընթացքում ըստ աշխատանքային ծրագրի կատարվել է ջրաճահճային թռչունների (21 տեսակ)   և բույսերի էնդեմիկ, հազվագյուտ ու անհետացող տեսակների գույքագրում Արտանիշի, Գիլիի, Լճաշենի, Մարտունու, Լիճքի, Նորատուսի, Այրիվանքի տարածքներում: Նորաշենի արգելոցում (Որորների կղզի) մայիս-հունիս ամիսներին կատարվել է հայկական Որորների դիտանց և հաշվառում:


Արտանիշի արգելոցի Գիհու ռելիկտային նոսր անտառներում իրականացվել է գիտական դիտանց, որի արդյունքում պարզվել է, որ բավական տարածքներ տուժել են հրդեհի պատճառով: Գիտական դիտանցերի ընթացքում հավաքված բույսերը որոշվել են, պատրաստվել են հերբարիումներ և հանձնվել են թանգարան` ցուցանմուշների թարմացման համար:


Նորաշենի և Արտանիշի արգելոցներում կատարվել են ֆաունայի և ֆլորայի լուսանկարահանումներ:


Հունիսի 21-26-ը բաժինը մասնակցել է ՄԱԿ-ի զարգացման ծրագրին և գլոբալ էկոլոգիական հիմնադրամի աջակցությամբ ՙԿենսաբազմազանության և լանդշաֆտների պահպանության միավորում՚ հասարակական կազմակերպության կողմից իրականացրած ՙՀայաստանի պահպանվող տարածքների համակարգի բացերի վերլուծություն, կառավարման նոր մոդելների ստեղծում, կադրերի վերապատրաստում՚ ծրագրի շրջանակներում կազմակերպված դասընթացներին, որի արդյունքում անցկացվել են նաև դաշտային աշխատանքներ Նորաշենի և Արտանիշի արգելոցներում: 


Կազմակերպեվել են հանդիպումներ դպրոցականների հետ` ծանոթացնելու Սևանի ավազանում տարածված ջրաճահճային թռչունների, հազվագյուտ և անհետացող բուսատեսակների և առկա բնապահպանական հիմնախնդիրների հետ:       

ՎԱՐՉԱՏՆՏԵՍԱԿԱՆ ԵՎ ՌԵԿՐԵԱՑԻՈՆ ԲԱԺԻՆ


2010թ. ընթացքում ՙՍևան ազգային պարկ՚ ՊՈԱԿ-ի գրասենյակ են մուտք եղել 1306 նամակներ, գրություններ և դիմումներ, որից 334-ը` ՀՀ Բնապահպանության նախարարության կողմից և 972-ը` այլ կազմակերպություններից և քաղաքացիներից:


Ստացված դիմումներն ու գրությունները ժամանակին ուսումնասիրվել և քննարկվել են, ժամանակին տրվել համապատասխան լուծումներ և պատասխաններ:


Ընդամենը ելքագրվել են 807 գրությունների, նամակների և դիմումների պատասխաններ, որից ՀՀ Բնապահպանության նախարարություն է ուղարկվել 140 գրություններ, փաստաթղթեր և պատասխաններ, իսկ 667-ը` այլ քաղաքացիների և կազմակերպությունների:


Հաշվետու տարվա ընթացքում աշխատանքից ազատվել են 93 մարդ, աշխատանքի են ընդունվել 88 մարդ և  նկատողություն է հայտարարվել 23 մարդու:

            2010թ. ընթացքում ՙՍևան՚ ազգային պարկ՚ ՊՈԱԿ-ի իրավաբանների կողմից կատարվել են հետևյալ աշխատանքները`


2010թ. ընթացքում կնքվել է հողի վարձակալության և կառուցապատման իրավունքի թվով 7 պայմանագիր` 9.21 հա հողատարածքի համար, այդ թվում` 2 պայմանագիր կնքվել է համաձայն միջգերատեսչական հանձնաժողովի կողմից կազմակերպված մրցույթների արդյունքների, մնացած 5 պայմանագրերը կնքվել են ՀՀ կառավարության կողմից համապատասխան որոշումների և դատավճիռների հիման վրա: Վերակնքվել է թվով 22 պայմանագրեր` 14.05 հա ընդհանուր տարածքով, որոնք հիմնականում վերակնքվել են պայմանագրային ժամկետի ավարտի և կառուցապատման իրավունքի օտարման հետ կապված: 


Առ 30.12.2010թ. դրությամբ Սևանի քաղաքապետարանից, համաձայն ՀՀ կառավարության 2009թ. 1438-Ն որոշման, ՙՍևան՚ ազգային պարկ՚ ՊՈԱԿ-ին է փոխանցվել թվով 33 պայմանագրեր` 197.46 հա ընդհանուր մակերեսով և 17 083.3 հազար դրամ պայմանագրային տարեկան գումարի չափով: Նշված 33 պայմանագրերից պետական գրանցման վկայականներ առկա են եղել թվով 6 պայմանագրի փաթեթներում, կատարվել են ճշտումներ ՀՀ ԿԱԱԳ Կադաստրի Սևանի տարածքային ստորաբաժանումում և պարզվել է , որ գրանցում ունեն թվով 27 պայմանագրերը, իսկ մնացած 6-ի տվյալները ճշտվում են: 


Համաձայն նույն որոշման, ՙՍևան՚ ազգային պարկ՚ ՊՈԱԿ է փոխանցվել նաև թվով 1 պայմանագիր Ծովագյուղ համայնքի կողմից` 0.22 հա մակերեսով և 22000 դրամ տարեկան պայմանագրային գումարով:


Տարվա ընթավքում` ապրիլ ամսին, համաձայն ՀՀ ԿԱԱԳ Կադաստրի պետական կոմիտեի կողմից ներկայացված ցանկի, թվով 62 իրավաբանական և ֆիզիկական անձանց, որոնց տրածքներում առկա են շենք-շինություններ, որոնք ջրածածկման ենթակա են,  ծանուցվել է, որպեսզի նրանց կողմից կնքված պայմանագրերում կատարվի լրացումներ և փոփոխություններ` ջրածածկի դեպքում վնասը ամբողջությամբ իրենց կրելու վերաբերյալ, իսկ այն անձանց, ովքեր պայմանագրեր չունեն կնքած, համապատասխան հողօգտագործման պայմանագրեր կնքելու պահանջով` վերը նշված դրույթները ներառելով:

Հաշվետու ժամանակահատվածում չորս անգամ` յուրաքանչյուր եռամսյակի վերջին ամսում ծանուցագրեր են ուղարկվել վարձավճարների ապառք ունեցող վարձակալներին` դրանք մարելու պահանջով, ինչպես նաև 2010թ. դեկտեմբեր ամսվա ընթացքում ծանուցագրեր են ուղարկվել մինչև 1900.25 բացարձակ նիշը կառույցներ ունեցող հողօգտագործողներին` դրանք ապամոնտաժելու պահանջով:


Ըստ ռեկրեացիայի և տուրիզմի պլանավորման գծով տնտեսագետի աշխատանքային ծրագրի, 2010թ. ապրիլ ամսին հայտարարվել է մրցույթ` ՙՆորաշենի արգելոցի կահավորում՚ աշխատանքների և ՙՊարկի տարածքում տուրիզմի զարգացմանը նպաստող ծրագրերի մշակում և իրականացում՚ ծառայությունների ձեռքբերման համար: Մրցույթներում հաղթող ճանաչված ընկերությունը ծառայությունները և աշխատանքները կատարել է ոչ ամբողջությամբ, քանի որ ՙՍևան՚ ազգային պարկ՚ ՊՈԱկ-ի ֆինանսական դրույթունից ելնելով, ամբողջովին չեն ֆինանսավորվել, ուստի նաև աշխատանքները և ծառայությունները չեն հանձնվել:  


2010թ. ընթացքում կատարվել է ՙՍևան՚ ազգային պարկ՚ ՊՈԱԿ-ի պաշտոնական վեբ-կայքի թարմացում:

ՊԱՀՊԱՆՈՒԹՅԱՆ ԲԱԺԻՆ


2010թ. ընթացքում ՙՍևան՚ ազգային պարկ՚ ՊՈԱԿ-ի պահպանության բաժնի աշխատակիցների կողմից կազմվել է 36 արձանագրություն, առգրավված է 348 հատ ձկնորսական ցանց, 239 հատ ինքնաշեն խեցգետնաորսիչներ, 4 հատ լողամիջոց:

	2.9
	Արփա-Սևան թունելի վերանորոգում 
	Արփա-Սևան ջրատարի կայուն օգտագործումը ապահովող “Արփա-Սևան” թունելի հիմնանորոգման ծրագրի իրականացում”
	ՀՀ տարածքային կառավարման  նախարարության ջրային տնտեսության պետական կոմիտե
	
	Կապալառու կազմակերպության հետ գնման պայմանագիրը կնքվել է ընթացիկ տարվա օգոստոսի 13-ին: Սեպտեմբերի 1-ից թունելում սկսվել են վերականգնման շինարարական աշխատանքները` համաձայն 13.08.2010թ. կնքված թիվ ԱՇՁԲ 10/34 պետական գնման պայմանագրի: 2010 թվականի ընթացքում պետք է իրականացվեր շուրջ 1139.8 մլն.դրամի շինարարական վերականգնման աշխատանքներ, որից 41.0 մլն.դրամը տեղափոխվել է 2011թ., իսկ 18 մլն.դրամի չափով եղել է խնայողություն

